
(১৮)





গবর্মেণ্টো পড়ে থাকে

বিরাট বিপুল।

বিষম রাক্ষস ওটা,

মেলিয়া আফিস-কোটা,

গ্রাস করে গোটাগোটা

বন্ধুবান্ধবেরে—

বৃহৎ বিদেশে দেশে

কে কোথা তলায় শেষে

কোথাকার সর্ব্বনেশে

সার্ব্বিসের ফেরে!

এদিকে বাদর ভরা

নবীন শ্যামল ধরা,

নিশিদিন ঝর্ঝরা

সঘন গগন।

এদিকে ঘরের কোণে

বিরহিনী বাতায়নে,

গহন তমাল বনে

নয়ন মগন।

হেঁট মুণ্ড করি হেঁট

মিছে কর অ্যাজিটেট্

খালি রেখে খালি পেট

লিখিছ কাগজ,—

এ দিকে গোরায় মিলে

কালা-বন্ধু লুটে নিলে,

তার বেলা কি করিলে,

নাই কোল খোঁজ!

দেখিছ না আঁখি খুলে,

ম্যাঞ্চেষ্ট্র লিভারপুলে

